
బరిపాటితోడ నేర్పడఁ జెప్పుమనిన680

నమ్మహీశ్వరునకు నభిమన్యుసుతుకు

నమ్మహాయోగి యిట్లని చెప్పఁదొడఁగె.

అనియిట్లు నయనిర్జరామాత్యు పేర

ధనధాన్యమణిమయదానాఢ్యు పేర

భూభరణక్షమభుజసారు పేర

ఔభళమంత్రి కందామాత్యు పేరఁ

గోరి భారద్వాజగోత్రసంజాతుఁ

డారూఢమతి నయ్యలార్యందనుఁడు

శృంగారరసకళాశ్రితవచోధనుఁడు

సింగయామాత్యుఁడు చెలువగ్గలింప

సలలితరసభావశబ్దగుంభనల

వలసొప్ప శ్రీభాగవతపురాణమున

మహనీయమగు దశమస్కంధసరణి

విహితలీలల నొప్పు విష్ణుచరిత్రఁ

బ్రాకటంబగు మధురాకాండ మనిన

నాకల్పమాకల్పమగు భంగిఁ జెప్పె.

		 ఈ పేజీలో చివరి మార్పు 28 డిసెంబరు 2020న 19:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

